
Nafarroako Gobernuak Interneteko atari berri bat abian jarri du kontratazio publikoak kudeatzeko 
Helburua herri administrazio guztietako espediente osoak telematikoki kudeatzea ahal izatea da, tokiko administrazioak barne 
Asteazkena, 2007ko otsailaren 28a  Gobernuaren Presidenteordea eta Ekonomia eta Ogasuneko kontseilari Francisco Iribarren Fentanes jaunak gaur goizean Interneteko atari berri bat aurkeztu du Foru Komunitatearen herri administrazio guztietako kontratazioak kudeatzeko, toki administrazioak barne.  

Ataria Nafarroako web gunean dago (www.navarra.es.) “Zerbitzuak” atariaren barruan edo www.contrataciones.navarra.es guneko zuzeneko loturan. 
Atari berriak aldi beterakoa ordezkatuko du eta honako edukiak eskainiko ditu: 
· Erakunde eta organo kontratugileei buruzko informazio orokorra (helbideak, telefonoak...) 
· Uneko enkanteen publizitate formala (baldintza orokorrak, epeak, agiriak, egoera, irekitze publikoaren eguna eta ordua...) 
· Programatutako kontratuak
· Adjudikatutako kontratuak
· Larrialdizko espedienteak eta ohiz kanpoko beste batzuk
· Bertan behera utzitako enkanteak
· Administrazioarekin kontratatzea debekatuta duten eskaintzaileen zerrendak 
· Adjudikazioen publikazioa
· Argitarapen formalen akreditazioa Atarian garatzea
· Atarian bilaketak eta kontsultak egiteko laguntzailea 

· Atarian eskaintzaileen zalantzak argitzeko galderak eta erantzunak eta on-line laguntza Atarian argitaratzea 
· Enkante-iragarkietan izena emateko aukera
· Beste administrazioetako kontratazio-atarietara sartzea
Egungo atariko zerbitzu telematikoen eskaintza osatuko da kontratazio-espediente oso bat telematikoki kudeatu ahal izan arte, Administrazioaren kanpo zein barne alderdian. Horrela, maiatzean, honako moduluak jarriko dira abian: Kontratuen Erregistro publikoa, enkanteak, kontratazio elektronikoko euskarria eta agirien aurkezpen elektronikoa. 
Eta ekainean, honako hauen izapide elektronikoa abian jarriko da: kontratu tipoak, irekia, murriztua, lan kontratua, hornikuntza kontratua, akordio-esparrukoa, laguntza kontratua, publizitatedun eta gabeko negoziatu kontratua, exekuzio kontratua eta maila txikiagoko bestelako kontratuak. 
Iribarren Presidenteordeak aipatu du kontratazioko atari berri hau Foru Administrazioaren Modernizazio eta Erreforma Planaren barruan abian jarri dela. Aipatutako plana legealdi honetan suspertu da zerbitzu publikoak Sarearen bidez eskura jartzeko. Horri dagokionez, telematikoki burutzen diren zenbait izapideren kopurua nabarmen igo da. Esate baterako, errenta aitorpenen aurkezpenari dagokionez, 2006. urtean 160.000 aurkeztu ziren telematikoki, alegia, aurreko urtean erregistratutako baino %50 inguru gehiago. 

“Azken urteotan, Foru Komunitatearen Administrazioak bilakaera handia izan du. Egun zerbitzuak eraginkortasuneko irizpideen arabera eskaintzen ditu, etengabeko hobekuntza eta gainditze filosofia batekin. Horri esker, nafarren aurrean berezko nortasuna eskuratu du, Foru Komunitateko gizartea eta ekonomia garapenerako funtsezkoak diren arlo gehienetan, besteak beste, Osasunarekin lotutako zerbitzuak, Industriaren sustapena, Ogasuna eta bestelakoak” aipatu du Gobernuaren Presidenteordeak. 

Nafarroako herri administrazioetako kontratazioak Kontratu Publikoei buruzko 6/2006 Foru Legearen arabera araupetzen dira. Hura da Europako Parlamentuko eta Batzordeko 2004/18/CE Arautik eratorritako printzipioak barne hartu zituen Espainiako lehenengo araua (2004ko martxoaren 31), lan, hornikuntza eta zerbitzuetako kontratu publikoak adjudikatzeko prozedurak koordinatzeari buruzkoa. Bertan, Interneten bidezko harreman telematikoak bereziki azpimarratzen dira.
Ekonomia eta Ogasun Departamentuko Ondare Zerbitzuak Nafarroako Gobernuaren kontratazioetako atari berria sustatu du, eta TRACASA enpresa publikoa, Nafarroako C&C enpresaren eta IECISA konpainiaren laguntzarekin garapenaz arduratu da, Informazioaren Gizarterako Zuzendaritza Nagusiaren zuzendaripean. Lanak 2006ko apirilean hasi ziren eta garapen fasea 2007ko ekainean amaituko da. Lan horiek 1.500.000 eurotan izan dira, honela banatuta: 968.000 euro kontratazio espedienteak kudeatzeko, 332.000 euro kontratazio atarirako eta 200.000 euro, ekonomia- eta finantza-sistema, plataforma telematikoa, eskaintzaileen erregistro boluntarioa, etab. txertatzeko.  

